
Asteartean, 2006ko Maiatzaren 2an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

KULTURA ETA TURISMO DEPARTAMENTUA

La Olivako Andre Maria elizaren estalkiak zaharberritzeko obren lehen fasea onetsi da


Asteartean, 2006ko maiatzaren 2an.  Nafarroako Gobernuak baimena eman du La Olivako Andre Maria abade-elizaren estalkiak zaharberritzeko obren lehen fasea kontratatzeko. Lanak hainbat urtetan eginen dira eta aurrekontua 905.402,69 eurokoa da.
Gastua honelaxe banatuko da: 500.000 euro 2006ko aurrekontuen kargura eta 405.402,69 euro 2007ko aurrekontuen kargura.

Ondare Historikoaren Zerbitzuko Ondare Arkitektonikoaren Atala La Olivako monastegiaren Plan Zuzendaria erredaktatzen ari da. Jakina denez, aipatu monastegia interes kulturaleko ondasun deklaratuta dago.

Lan hau egiterakoan estalkien egoera larria baieztatu da, izan ere, hainbat tokitan ura iragazten baita. Horregatik azken hilabete hauetan haiek zaharberritzea aztertu izan da. Obren tamaina –beren hedadura eta ezaugarriengatik- eta fatxadako dorrea zaharberritu beharko dela kontutan izanik, lanak bi etapetan banatu dira, lehena burualde eta gurutzadurari legokie eta bestea nabeei.
Ondare Arkitektonikoren Ataleko teknikariek erredaktatu dute La Olivako Andre Maria monastegiko abade-elizaren estalkiak zaharberritzeko obren lehen fasearen proiektua, ondoko lan hauek airreikusten dituena: estalkiak egitea burualdean, gurutzaduran eta gurutzaduraren kapera eta besoetan. Aurrekontua 905.402,69 eurokoa da eta lanak egiteko epea hamar hilekoa.

HERRILAN, GARRAIO ETA KOMUNIKAZIO DEPARTAMENTUA

73.084 euroko diru-ekarpena onetsi da Oltza eta Etxaurira autobus zerbitzua zabaltzeko 2006 eta 2007an


Asteartean, 2006ko maiatzaren 2an.  Nafarroako Gobernuak 73.084 euroko gastua onetsi du gaurko bilkuran Oltza eta Etxaurira autobus zerbitzuaren zabaltzea finantzatzeko 2006/07 aldian.
Erabaki horren zioa gastuaren izaera da, izan ere, hainbat urtetan egitekoa baita. Zehatz-mehatz, Departamentuak 36.260 euro emanen ditu 2006an eta 36.824,8 euro 2007an.

Zerbitzuak Iruña-Asiain-Etxauri-Belaskoain linea beteko du eta luzapen bat izanen du Artetaraino. Kontzesioa gaur egun “Autobuses La Pamplonesa SA” enpresari dagokio.
Aipatu lineak beherako joera izan du azken urteotan bidaiarien kopuruan, izan ere, ibilgailu pribatuen erabilerak gora egin baitu. Halere, Udalek eta Departamentuak apostu bat egin nahi dute garraio publikoaren alde, hortaz, gaur egungo zerbitzuak areagotzea erabaki dute kostua beren gain hartuz.

Orduko zerbitu bat
Zehatz-mehatz, bidaiak %50ean handituko dira lan egunetan, orduko zerbitzu bateko maiztasuna erdietsiz. Iruñeko irteerak 6,45etatik 20,45etara bitartean eginen dira. Horrez gain, ostiraletan beste zerbitzu bat izanen da, Iruñetik abiatua 21,45etan.

Larunbatetan, berriz, joan-etorriko sei bidai programatu dira eta lau bidai, ordea, jaiegunetan.

Hau guztia kontutan izanik, ibilbide desberdinetako bidaiak honelaxe geldituko dira:

A Ibilbidea. Iruña-Oltza-Iruña: 7 zerbitzu lan egunetan eta bi larunbatetan.

B Ibilbidea. Iruña-Etxauri-Iruña: 4 zerbitzu lan egunetan eta 2 larunbatetan.

C Ibilbidea. Iruña-Oltza-Etxauri-Iruña: zerbitzu bat lan egunetan, bi larunbatetan eta beste horrenbeste igandeetan.

D Ibilbidea. Iruña-Ororbia-Iruña: zerbitzu bat lan egunetan eta bi igandeetan.

E Ibilbidea. Iruña-Etxauri-Belaskoain-Iruña: zerbitzu bat lan egunetan

F Ibilbidea. Iruña-Asiain-Arteta-Iruña: zerbitzu bat lan egunetan.
Bidai berriak betetzeko bi autobus gehiago erabiliko dira, gutxienez 25 plazako edukiera izanen dutenak, eta biokarburante erabiltzeko aukera eskaini behar dute.

Aurreikusten denez, urtean 51.000 bidaiarik erabiliko dituzte zerbitzu hauek.

Zerbitzu berrien finantzaketa
Txartelaren prezioa ez da aldatuko, gaur egun kostuak betetzen ez baditu ere. Hortaz, administrazioak izanen dira enpresa kotzesiodunari defizita konpetsatuko diotenak.

Bi urteetarako aurreikusten den kostua 254.256,41 eurokoa da, horietarik 126.145,73 euro 2006. urteari dagozkio eta 128.110,68 euro 2007. urteari.

Aipatu zebatekotik Nafarroako Gobernuak emanen du 73.084,82 euro (36.260 euro 2006an eta 36.824,82 euro 2007an); Oltzako Udalak 158.202,08 euro (78.489,73 euro 2006an eta 79.712,35 euro 2007an); eta Etxauriko Udalak 22.969,51 euro (11.396 euro 2006an eta 11.573,51 2007an).
Alvaro Miranda Simavilla Herrilan, Garraio eta Komunikazio kontseilariak lankidetza hitzarmena sinatuko du aurki Oltza eta Etxauriko Udalekin zerbitzuaren baldintzak eta finatzaketa arautzeko xedez.

HERRILAN, GARRAIO ETA KOMUNIKAZIO DEPARTAMENTUA

Iruñeko eskualdeko hiri garraioa beste lau herritara zabalduko da


Asteartean, 2006ko maiatzaren 2an.  Nafarroako Gobernuak foru dekretu bat onetsi du gaurko bilkuran Iruñerriko hiri garraioaren zerbitzua ondoko lahu herri hauetara zabaltzeko: Berriobeiti eta Berriosuso (Berriobeitiko Udala), Sarriguren (Eguesko Udala) eta Olloki (Esteribarko Udala).

Zerbitzu zabaltzea onetsia zegoen jadanik Iruñerriko Mankomunitatean, 2005eko azaroaren 16ko Batzar Orokorrean. Ollokiren kasuan, bere tenorean erabaki zen bezalaxe, zerbitzua 2008ko urtarrilean hasiko da.

OSASUN DEPARTAMENTUA

Gobernuak hamar urtez luzatu du epea erabilera publikoko igerilekuen egokitze tekniko-sanitariorako

Asteartean, 2006ko maiatzaren 2an.  Nafarroako Gobernuak foru dekretu bat onetsi du erabilera publikoko igerilekuen baldintza sozio-sanitarioei buruzko araudia (maiatzaren 19ko 123/2003 Foru Dekretua) aldatzeko xedez. Aldaketek bi alderdi ukitzen dituzte. Alde batetik, hamar urtez luzatzen da epea aurreko instalakuntzen egiturako elementuak egokitzeko, hau da, moratoria 2017ko urtarrilaren lehenera arte zabaltzen da.
Bigarrenik, gaur onetsitako araudiak aukera ematen die igerilekuei baldintza sozio-sanitarioak betetzeko merkatuan berriki agerturiko teknika berrien bidez. Teknika horiek orain arteko araudian ez zeuden aurreikisita.

OSASUN DEPARTAMENTUA

Gobernuak izaera publikoa eman dio “Miguel Servet” Fundazioari


Asteartean, 2006ko maiatzaren 2an.  Nafarroako Gobernuak erabaki bat hartu du gaurko bilkuran Osasun Departamentuaren menpe dagoen “Miguel Servet” Fundazioari izaera publikoa emateko. Fundazioa 1986an sortu zen izaera pribatuarekin, Foru Zuzenbide Zibilaren Konpilazioaren 42 Legearen babespean, eta haren zerga araubidea arautzen da uztailaren 2ko 10/1996 Foru legearen bidez, indarrean dagoena eta fundazioen eta babes-jardueren zerga araubidea arautzen duena.

“Miguel Servet” Fundazioaren izaera publikoa abenduaren 3ko 15/2004 Foru Legeak eskatuta dator.
EKONOMIA ETA OGASUN DEPARTAMENTUA

18.000 euroko dirulaguntza eman zaio alfabetatze digitala helburua duen Errotxapeako zentro bati


Asteartean, 2006ko maiatzaren 2an. Nafarroako Gobernuak 18.000 euroko dirulaguntza onetsi du Gaztelan Fundazioarentzat  “Red Conecta Rochapea” zentroaren funtzionamendua finatzatzeko 2006an.

Aipatu zentroa Iruñeko Errotxapea auzoan kokatuta dago, alfabetatze digitalaren arloan dihardu 2004tik eta jende ororentzat zabalik eta doainik da.  Haren helburua da informazio teknologia berrien ezagupen eta erabilera bultzatzea gizarte-desberdintasun egoeran dauden pertsonen artean.

Gaztelan Fundazioa erakunde bakarra da alfabetatze digitalaren lanak egiten dituena ijitoen kolektiboan, prostituten artean, gorren edo itsuen artean, adimen-gaixotasunak dituzten pertsonen artean eta bazterketa arriskuan dauden gazte eta haurren artean.
INGURUMEN, LURRALDEAREN ANTOLAMENDU ETA ETXEBIZITZA

Gobernuak 6 milioi euroko gastua onetsi du basogintzako jarduerak diruz laguntzeko 2007an zehar

Asteartean, 2006ko maiatzaren 2an. Nafarroako Gobernuak 6 miloi euroko gastu konproimisoa onetsi du gaurko bilkuran 2007an basogintzako jarduerak diruz laguntzeko. Dirulaguntza hauek kokatzen dira 2007-2026 aldirako gastu konpromisoaren barrenean. Aipatu aldian 16,43 milioi euro gastatuko dira toki entitateei nahiz jabe partikularrei dirulaguntzak emateko basogintzako jardueretarako eta nekazaritzan hartutako basogintzako neurrietarako.
2007ko ekitaldirako onetsi diren 6 milioi euroetatik, 1,4 milioi euro izango dira nekazaritzako oihaneztapenetarako eta gainerako 4,6 milioiak Oihan Planaren barrenean kokatutako jarduerak diruz laguntzeko (3,9 milioi toki entitateendako dirulaguntzak eta 700.000 euro jabe partikularrendako). Jarduerak 2007ko iraila baino lehen bukatuko dira eta aurkezturiko eskarien %95 asetuko dela espero da.

Halaber, Gobernuak 10,34 milioi euroko hainbat urtetarako gastu konpromisoa hartu du 2026. urtera arte nekazaritzako oihaneztapenak diruz laguntzeko.

NEKAZARITZA, ABELTZAINTZA ETA ELIKADURA DEPARTAMENTUA

Nekazaritza Ministeriorekin lankidetza hitzarmen bat sinatzea onetsi da


Asteartean, 2006ko maiatzaren 2an. Nafarroako Gobernuak lankidetza hitzarmen bat onetsi du Nekazaritza, Abeltzaintza eta Elikadura Departamentuaren eta Nekzaritza, Arrantza eta Elikadura Ministerioaren artean sinatu behar dena, Nekazaritzako Merkatuetan Esku hartzeko Nafarroako Biltegiratze Sare Oinarrizkoa aldatu eta ezartzeko.
Sinatuko den hitzarmenak dioenez, Nafarroako biltegiratze sare oinarrizkoa ondoko silo hauek osatuta egonen da: Iruña (7.500 tona), Tafalla (15.000 tona), Caparroso (3.800 tona), eta Lerin (4.800 tona). Guztira 31.000 tona dira. Berrantolaketa honekin, Nafarroako siloen sare oinarrizkoa hamar unitatetik lau unitatera pasa da, Foru Erkidegoaren geografian modu egokian banatuta, labore ekoizpenik handien duten alderdietatik ez urrun.
TOKI ADMINISTRAZIO DEPARTAMENTUA

Galipentzu zaharrean ur hornidura berritzeko proiektuak ukitzen dituen ondasun eta eskubideak desjabetzea presakoa dela deklaratu da

Asteartean, 2006ko maiatzaren 2an.  Galipentzu zaharrean ur hornidura eta saneamendua berritzeko proiektuak ukitzen dituen ondasun eta eskubideen okupazioa presakoa dela deklartu du Gobernuak. 
Proiektua Galipentzuko Udalarena da eta honek jende aurrean jarri du erreferentzia proiektua nahiz ukitutako ondasun eta eskubideen zerrenda, osoko bilkuran aipatu proiektua onetsi eta aurkezturiko alegazioak ebatzi.
TOKI ADMINISTRAZIO DEPARTAMENTUA

Burgin harri-lubeta konpondu eta sendotzeko proiektuak ukitutako ondasun eta eskubideen okupazioa presakoa dela deklaratu da


Asteartean, 2006ko maiatzaren 2an. Burgin harri-lubeta konpondu eta sendotzeko proiektuak eta obra osagarriak ukitzen dituen ondasun eta eskubideen okupazioa presakoa dela deklaratu du Gobernuak
Burgiko Udalak jende aurrean jarri du erreferentzia proiektua nahiz ukitutako ondasun eta eskubideen zerrenda, eta osoko bilkuran aipatu proiektua onetsi. Ez da alegaziorik izan.
TOKI ADMINISTRAZIO DEPARTAMENTUA

Oltzaren izena aldatu eta “Cendea de Olza/Oltza Zendea” onetsi da


Asteartean, 2006ko maiatzaren 2an. Nafarroako Gobernuak Oltzako udalerriaren izena aldatu eta “Cendea de Olza/Oltza Zendea” izendapen ofiziala onetsi du.

Erabaki hau Estatuko Administrazio Orokorrera bidaliko da Administrazio Publikoen Ministerioko Toki Entitateen Erregistroan inskribatzeko. Halaber, Toki Administrazio Departamentuko Toki Entitateen Erregistroan ere inskribatuko da eta Estatuko Aldizkari Ofizialean eta Nafarroakoan ere argitaratuko da.

